
Polisa di privacidad di Notarissencombinatie Den Helder 

E polisa di privacidad aki ta informa con e notaris ta trata e informacion personal (datos) 
cu ta wordo colecta como parti di nos trabao y prestamento di servicionan profesional.  

Contacto 
Nomber di oficina:    Notarissencombinatie Den Helder 
Adres:   Drs F. Bijlweg 5  
Codigo postal y localidad: 1784 MC Den Helder 
Nomber di persona:  Notaris Sra. Arrindell 
Email:   e.arrindell@notarissencombinatie.nl 

Nos servicionan  
Nos oficina ta pidi informacion personal solamente pa e intencionnan siguiente: 

• completa encargonan di conseho, of otro servicionan profesional;  
• pa cumpli cu caso y reglamento legal; of 
• pa intencionnan specificamente autorisa.  

Informacion no ta wordo uza pa ningun otro motibo sin permiso. 

Informacion personal ta wordo solicita pa haci un documento di notaris (acto), of pa 
completa un otro encargo. 

Reglanan tocante informacion personal den documentonan di notaris 
Si nos oficina ta traha un documento di notaris (acto) cu informacion personal, e notaris 
mester sigui e reglanan di ley. Esey tin influencia riba e tratamento de informacion 
personal (datos):  

1. E notaris mester pone algun datos (personal) den documentonan. Asina 
tratamento di informacion personal ta wordo basa den ley.  

2. E notaris mester cuida e documento firma (acto) cu su informacion personal 
indefinitivamente. 

3. Na momento cu e notaris ta firma e documento, e ta bira un prueba (acto) oficial. 
Desde esey, nada por wordo cambia, incluyendo si e informacion personal no ta 
corecto. Si ta necesario pa haci algun cambio, e notaris ta redacta un documento 
nobo cu e modificacion.  

4. E notaris ta obliga pa verifica algun datos (personal) den e Basisregistraties 
Personen (BRP), Handelsregister y Kadaster. 

5. E notaris mester controla identidad. Pesey e ta puntra pa mustre un prueba di 
identidad valido. E notaris ta uno di e poco personanan autorisa pa haci un copia 
di documento di identidad cu tur informacion visibel.    

6. Informacion personal ta keda bou de confidencialidad profesional di notaris. 
Personanan sin autorisacion no ta hanja acceso. 

Conseho y servicionan adicional  
Pa e resto di casonan unda nos oficina ta usa informacion personal, esaki ta conta: 

E tratamento di informacion personal tin e intencionnan siguiente cu su reglanan 
husticial corespondiente:  

o reglanan legal; 
o un encargo, por ehemplo, e organisacion di un findishi, of e reglamento di 

un contract, por ehemplo, un contract pa cumpra/bende cu nos a ricibi. 

Fuente di e informacion personal  
Si nos oficina ta traha cu informacion personal cu nos no a ricibi directamente, esey ta 
tuma lugar solamente den caso di un trabao entrega na nos. Den e caso aki, fuente di e 
informacion lo ta un di e siguiente:  

• Registronan publico, entre otro, Kadaster, of otro registronan publico oficial 
manteni dor di e estado  



• E agente of otro consehero pa un di e partidonan den un contract pa cumpra/
bende  

• Un dunador 
• Banconan 
• Accountant of boekhouder propio 

Comunicando informacion personal na otronan 
Nos oficina ta comparti informacion personal na otronan (tercer partidonan) solamente si 
e ley ta obliga esey, of cu esey ta absolutamente necesario pa completa nos trabao. 

Nos oficina ta comparti datos personal na e siguiente: 
• Registronan oficial cu ta ricibi un copia di e documento (acto), por ehemplo e 

Kadaster  
• Departamento di Impuesto; 
• Centraal Testamentenregister 

Datos personal no ta wordo comparti cu tercer partido fuera di e UE, na un organisacion 
internacional of companianan cu ta haci propaganda.  

Mantencion di datosnan 
Nos oficina no ta warda informacion personal durante mas tempo cu loke ta necesario pa 
e meta pa cual el a wordo colecta, pa completa procesonan legal y pa satisface 
requisitonan legal of cumpli cu contractnan (pensa por ehemplo riba periodo di 
limitacion). Nos ta conserva e datosnan pa e tempo cu ley, como Ley di notaris y ley 
Archivo, ta estableci. Documentonan di notaris ta wordo conserva idefinitivamente.  

Drechonan tocante datos cu nos ta uza 
En caso cu nos oficina ta trata informacion personal, segun e Reglamento europeo 
tocante proteccion di datos (Algemene Verordening Gegevensbescherming) cada persona 
tin e siguiente derechonan.    
  
Por demanda e derechonan aki (preferiblemente skirbi) pa medio di e datos di contacto 
den e polisa di privacidad aki. Prome cu nos ta acepta algun pedido, nos ta confirma 
identidad pa medio di un prueba di identidad valido.  

Derecho di consulta pa personanan involvi 
Semper por informa tocante e datosnan personal cu nos oficina ta trata, pa ki meta esey 
ta, e pa cuanto tempo nos ta warda e informacion. Si tin un principio legal cu ta preveni 
cu nos por contesta algun solicitacion, nos lo husga esey y informa asina. 

Derecho di coreccion 
Si ta di opinion cu algun datos no a wordo trata correctamente, tin derecho pa solicita un 
coreccion. Si e datos ta parti di un acto di notaris, esey no ta posibel. Un acto nobo 
mester wordo traha pa reemplaza esun incorecto.   

Derecho di wordo elimina 
Por manda un solicitacion pa elimina datos personal. Si e informacion ta parti di un 
documento di notaris (acto), legalmente e notaris ta obliga pa conserva e datos. 

 
Derecho di limitacion di trato 
Ora kier limita nos oficina den uzo di datos personal (cuando sperando un coreccion di 
datos cu a wordo solicita, tin oposicion tocante nan tratamento, of si no kier pa e datos 
wordo elimina, aunke cu e tratamento di datos ta ilegal) por manda un solicitacion.   

 



Derecho di transferencia di informacion 
Cuando informacion personal no ta wordo uza pa un documento di notaris (acto) y kier 
tranferi e datosnan na otro servicio profesional, por manda un solicitacion. Pasa e 
informacion na tercer partido no ta semper posibel, debi na obligacion legal di notaris cu 
por ta contra esey.  

Limitacionnan posibel den e ehercicio di derechonan personal basa riba e 
Reglamento europeo di protecion di datos (Algemene Verordening 
Gegevensbescherming) 
Nos oficina ta haci tur e trabao pa cumpli cu derechonan personal di e Reglamento 
europeo di proteccion di datos (Algemene Verordening Gegevensbescherming). Sin 
embargo, por pasa cu e drechonan aki ta keda contra otro stipulacionnan legal, por 
ehemplo, e Ley di Notaris. Si pa e motibo aki e notaris no por atende a un de e 
solicitacionan referi, e ta informa por escrito.  

Reclamonan tocante nos kantoor su tratamento di informacion personal (datos)  
Si tin algun reclamo tocante con nos ta trata datosnan personal, por fabor, comunica cu 
nos usando e contacto cu bo ta hanja na cuminsamento di e polisa aki. Tin e derecho 
tambe di presenta reclamo na e autoridad cu ta controla esey den Reino Hulandes, 
Autoriteit Persoonsgegevens. Consulta directamente na 
www.autoriteitpersoonsgegevens.nl. 


